ԱՄՓՈՓԱԹԵՐԹ
​​​«Հայաստանի Հանրապետության կառավարության 2007 թվականի հուլիսի 19-ի N 884-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	06.05.2022թ.

	
	N /27.2/20157-2022

	1. «Հայաստանի Հանրապետության կառավարության 2007 թվականի հուլիսի 19-ի N 884-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 
 (այսուհետ՝ Նախագիծ) նախաբանում հղում է տրված նաև «Նորմատիվ իրավական ակտերի մասին» օրենքի 37-րդ հոդվածի 1-ին մասին, ինչի անհրաժեշտությունը բացակայում է, քանի որ հիշյալ հոդվածի կարգավորումները վերաբերում են նորմատիվ իրավական ակտն ուժը կորցրած ճանաչելուն, իսկ ներկայացված Նախագծով նախատեսված է փոփոխություն կատարել: Հետևապես՝ Նախագծի նախաբանն անհրաժեշտ է խմբագրել՝ հանելով «Նորմատիվ իրավական ակտերի մասին» օրենքի 37-րդ հոդվածին կատարված հղումը: Հիշյալ խմբագրման համատեքստում  հարկ է վերանայել նաև Նախագծի նախաբանում նշված դրույթները:

        Բացի այդ, Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» ՀՀ օրենքի 33-րդ և 34-րդ հոդվածներին, որոնցով նախատեսված դրույթները վերաբերում են նորմատիվ իրավական ակտերում փոփոխություններ և լրացումներ կատարելուն՝ նկատի ունենալով, որ Նախագծով նախատեսված  է Հայաստանի Հանրապետության կառավարության 2007 թվականի հուլիսի 19-ի N 884-Ն որոշման մեջ փոփոխություն կատարել:  
	Ընդունվել է

	2. Նախագծի 1-ին կետով նախատեսվում է Հայաստանի Հանրապետության կառավարության 2007 թվականի հուլիսի 19-ի N 884-Ն որոշման 1-ին հավելվածում ուժը կորցրած ճանաչել 9-րդ կետը, որի համաձայն՝ ռազմական ոստիկանության կառուցվածքում ներառված է նաև ֆինանսական բաժինը: Այս առումով առաջարկում ենք խմբագրել Նախագիծը, մասնավորապես՝ որպես Նախագծի 1-ին կետ նախատեսել ռազմական ոստիկանության կառուցվածքում փոփոխություն կատարելու վերաբերյալ դրույթներ՝ հետևյալ բովանդակությամբ. 
«1. Ռազմական ոստիկանության կառուցվածքում դադարեցնել ռազմական ոստիկանության ֆինանսական բաժնի գործունեությունը:»: 

 Իսկ հաջորդիվ՝ որպես Նախագծի 1-ին կետից բխող կարգավորում նախատեսել Նախագծի 2-րդ կետը՝ հետևյալ բովանդակությամբ.
«2. Սույն որոշման առաջին կետի հիման վրա Հայաստանի Հանրապետության կառավարության 2007 թվականի հուլիսի 19-ի «Ռազմական ոստիկանության կառուցվածքն ու անձնակազմի թվակազմը հաստատելու մասին» N 884-Ն որոշման 1-ին հավելվածում ուժը կորցրած ճանաչել 9-րդ կետը»:

 Ըստ այդմ վերանայել նաև Նախագծի համարակալումը:
	Ընդունվել է

	3. Նախագծի 2-րդ կետում «նախարարին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Ընդունվել է

	4. Նախագիծն անհրաժեշտ է համաձայնեցնել ՀՀ վարչապետի աշխատակազմի քաղաքացիական ծառայության գրասենյակի հետ:
	Ընդունվել է

	2. Ֆինանսների նախարարություն


	18.04.2022թ.

	
	N 01/11-1/6540-2022

	Դիտողություններ և առաջարկություններ չկան
	Ընդունվել է


